
1 Umbiko wenkonzo ka-2014 utshengisa ukuthi
abantu bakaNkulunkulu bazimisele sibili njalo ba-
yatshiseka emsebenzini wokutshumayela izindaba
ezinhle zoMbuso. (Mat. 24:14) Sisebenzisa izindle-
la ezinengi ukuze sifikise umlayezo weBhayibhi-
li ebantwini abanengi kakhulu. Izindlela lezi zigo-
qela ukutshumayela endlini ngendlu, imikhankaso

1. Kuyini okumele sikwenze ukuze abantu basindi-
swe?

yokuhambisa izimemo lamaphetshana, kanye lo-
kutshumayela obala. Kodwa ukuze abantu laba ba-
sindiswe kumele sibasize babe ngabafundi, lokhu
sikwenza ngokufunda labo iBhayibhili.—1 Tim.
2:4.

2 Hlala Ukulungele Ukuqalisa Isifundo SeBha-
yibhili: Uyazama yini ukuthi ucele ikheli kanye le-
nombolo zocingo emuntwini okhanya efuna uku-
funda iBhayibhili ukuze uphindele kuye ulenjongo
yokuqalisa isifundo seBhayibhili? Ucine nini uku-
cela ukufunda lomuntu iBhayibhili uqala nje uku-
mbona? Ucine nini ukucela ukufunda iBhayibhili
lomuntu omnika amamagazini nyanga zonke?
Usuke watshengisa ofunda labo esikolo, izihlobo,
osebenza labo, omakhelwane bakho, kumbe omu-
nye umuntu nje omaziyo ividiyo ethi Kungani Ku-
mele Ulifunde IBhayibhili? lethi Kwenzakalani Esi-
fundweni SeBhayibhili? Nxa usebenzisa inqola ku-
mbe itafula, uyabatshela yini abantu obanika ama-
bhuku ukuthi ngawokufunda labo iBhayibhili ma-
hala?

3 Izindlela uJehova loJesu Abasinceda Ngazo:
UJesu wathi ekhuluma umlayo wokuthi ‘senze aba-
fundi,’ waqalisa ngebala elithi “hambani.” Lokhu
kutsho ukuthi kufanele sihlale sikulungele ukwe-
nza abafundi njalo sisebenze gadalala. UJesu wasi-
thembisa ukuthi uzakuba lathi emsebenzini lo, yi-
kho sileqiniso lokuthi akasoze asitshiye. (Mat. 28:
19, 20) Kanti njalo uJehova uyasiqeqetsha futhi
uyasipha umoya wakhe lakho konke esikudinga-
yo ukuze sibe zingcitshi ekwenzeni abafundi. (Zek.
4:6; 2 Khor. 4:7) Kufanele simcele ukuthi asiphe isi-
fiso lamandla ukuze sibe lamadlabuzane okwenza
umsebenzi lo oqakatheke kangaka.—Flp. 2:13.

4 Ukutshumayela izindaba ezinhle kwenza sitho-
koze okwamagama. Kanti njalo sithaba size sithinte
amayezi nxa sibona umuntu esimfundisa iBhayi-
bhili ethuthuka aze abhaphathizwe, angene ‘endle-
leni eya ekuphileni.’ (Mat. 7:14; 1 Thes. 2:19, 20)
Nxa singazimisela ukwenza abafundi siyabe sitho-
kozisa uJehova ngoba yena ‘akafuni ukuba lamu-
nye abhubhe, kodwa ukuba umuntu wonke aphe-
nduke.’—2 Phet. 3:9.

2. Yiphi imibuzo esingazibuza yona ukuze sihlale si-
kulungele ukuqalisa isifundo seBhayibhili?
3. Kuyini okumele sikwenze ukuze senelise ukufundi-
sa abantu iqiniso?
4. Kungani kumele sizimisele ukwenza abafundi?

Zimisele Ukwenza Abafundi

IVIKI EQALISANGO-JULY 13
Ingoma 75 loMthandazo

Q Isifundo seBhayibhili Sebandla:
cl isahl. 27 �10-18 (30 imiz.)

Q Isikolo Senkonzo SamaKhristu:
Ukubalwa kweBhayibhili: 1 AmaKhosi 9-11
(8 imiz.)
No.1: 1 AmaKhosi 9:24–10:3 (3 imiz. kumbe enga-
phansi)
No.2:Kumele Ubale IBhayibhili Ukuze Ungakha-
thazeki Kakhulu—igw k. 24 �4–k. 25 �2 (5 imiz.)
No. 3: Izizathu Zokuphikiswa KwamaKhristu
—td 33A (5 imiz.)

Q UmhlanganoWenkonzo:
Ingoma 17
10 imiz: Hambani Lenze Abafundi. Inkulumo
esekelwe esihlokweni senyanga. Hlanganisa lemi-
cijo esebhukwini lesiZulu elithi “Woza Ube Ngu-
mlandeli Wami,” amakhasi 87-89. Xoxa kafitshane
ngezinye izingxenye zeMihlangano Yenkonzo zali-
nyanga ubususitsho ukuthi zihambelana njani le-
sihloko senyanga.
10 imiz: Babekulungele Ukuqalisa Izifundo Ze-
Bhayibhili. Ingxoxo esekelwe ku-Ncwadi Yonya-
ka yesiZulu ka-2015 amakhasi 55 indima 1, kusiya
ekhasini 56 indima 1; lekhasi 69 izindima 2-5. Cela
abalaleli batsho ukuthi bafundeni.
10 imiz: “Zimisele Ukwenza Abafundi.” Imibuzo
lezimpendulo. Xoxa kafitshane lommemezeli oye-
dwa kumbe ababili abazingcitshi zokuqalisa loku-
qhuba izifundo zeBhayibhili. Kubajabulise kanga-
kanani ukusiza othile ukuthi abenguFakazi kaJe-
hova?
Ingoma 16 loMthandazo

ISIHLOKO SENYANGA: “Hambani lenze abafundi.”—Mat. 28:19, 20.



IVIKI EQALISANGO-JULY 20
Ingoma 73 loMthandazo

Q Isifundo seBhayibhili Sebandla:
cl isahl. 27 �19-22, ibhokisi elisekhasini 279
(30 imiz.)

Q Isikolo Senkonzo SamaKhristu:
Ukubalwa kweBhayibhili: 1 AmaKhosi 12-14
(8 imiz.)
No.1: 1 AmaKhosi 12:21-30 (3 imiz. kumbe enga-
phansi)
No. 2: Inkosikazi Akumelanga Ivumele Ukuthi
Umkayo Ayehlukanise LoNkulunkulu—td 33B
(5 imiz.)
No. 3: IBhayibhili Lingawasiza Njani Amadoda
laboBaba?—igw k. 26 �1-2 (5 imiz.)

Q UmhlanganoWenkonzo:
Ingoma 89
20 imiz: Sebenzisa Izindaba Ezilandiswa Nge-

zithombe Ukuze Uncede Abantwabakho Babe
Ngabafundi. Ingxoxo esekelwe endabeni elandi-
swa ngezithombe elesihloko esithi “UNkulunku-
lu Uthuma UMose EGibhithe.” (Hamba ku jw.org,
ubusukhangela ingxenye ethi IZIMFUNDISO ZE-
BHAYIBHELI ˛ IZINGANE, kuwebhusayithi yesi-
Zulu.) Sebenzisa i-T.V ukuze bonke abakhona ba-
bone imifanekiso yendaba le. Nxa kusenza unga-
khetha abantwana abangabala izingxenye zabali-
ngiswa. Ngemva kwalokho, ungabiza abantwana
oyabe ubakhethile ukuthi babuye esitejini ubusu-
xoxa labo ngemibuzo esebhokisini elithi “Yini Esi-
yifunda Kule Indaba?” Kufanele uqale ngokucela
imvumo kubazali kuseselesikhathi. Khuthaza aba-
zali bonke ukuthi basebenzise ingxenye le ukuze
bancedise abantwababo babe ngabafundi. Nxa li-
ngenelisi ukudawuniloda ingxenye le, lingenza
ingxoxo esekelwe ebhukwini elithi Ibhuku Lami Le-
zindaba zeBhayibhili amakhasi 30-32.
10 imiz: Ibhokisi Lemibuzo. Ingxoxo.
Ingoma 66 loMthandazo

� 2015 Christian Congregation of Jehovah’s Witnesses. Printed in South Africa.

˛ Abamemezelikumelebasebenzise i-intha-
nethi yini ukuze batshumayeze abantu aba-
ngabaziyoabahlalakwamanyeamazwe?

Abanye abamemezeli basebenzisa i-inthanethi
ukuze bathole izifundo zeBhayibhili ezihlala la-
pho umsebenzi wethu ongavunyelwa khona ku-
mbe lapho okulabamemezeli abalutshwana. Aba-
nye kubancede kakhulu ukwenza lokhu futhi
kwaba lempumela encomekayo. Kodwa abame-
mezeli kufanele balimuke ngoba kulezingozi ezi-
ba khona nxa bexoxa labantu abangabaziyo bese-
benzisa ama-email kumbe ezinye izindlela zoku-
thintana labo. (Khangela Inkonzo Yethu YoMbu-
so yesiZulu kaJuly 2007, ikhasi 3.) Kuliqiniso sibili
ukuthi abamemezeli bayabe belesifiso sokutshu-
mayela kodwa lokhu kungabangela ukuthi baci-
ne besiba lobungane labantu abangalunganga ku-
mbe abahlamuki. (1 Khor. 1:19-25; Kol. 2:8) Ka-
nti njalo emazweni lapho umsebenzi wethu onga-
vunyelwa khona, iziphathamandla zingabe zisi-
khangele ngelokhozi. Ngakho ukuthintana labo
kungafaka abafowethu labodadewethu abasema-
zweni lawo phakathi kwelitshe lembokodo. Yi-
kho-ke, abamemezeli akufanelanga basebe-
nzise i-inthanethi ukuze badinge abantu
abahlala kwamanye amazwe abangaxoxa
labo ngezindaba ezinhle.

Nxa singatshumayeza othile oyabe evakatshi-
le evela kwelinye ilizwe singamtshengisa indlela
yokusebenzisa i-jw.org kumbe simtshele athinta-
ne lewofisi yegatsha ekhangela ilizwe ahlala kulo.
Akumelanga sizame ukuqhubeka sixoxa laye nxa
esebuyele elizweni lakibo. Singaxoxa laye kuphe-
la uma siphiwe imvumo yiwofisi yegatsha yeli-
zwe lakithi. Kanti njalo singamkhuthaza loku-
thi ayengena imihlangano eWolu YoMbuso ese-
duze lalapho ahlala khona. Kodwa kungenzaka-
la ukuthi lapho ayabe evela khona kungabe ku-
ngelamaWolu oMbuso. Nxa efisa ukuvakatshelwa
ngoFakazi singagcwalisa ifomu elithi Sicela Uyebo-
na (S-43) besesilipha unobhala, yena abeselithu-
meza nge-jw.org. Iwofisi yegatsha yakulelo lizwe
yiyo engenelisa ukumnceda njengoba iyabe ikwa-
zi okwenzakala elizweni lelo.—Khangela INkonzo
Yethu YoMbuso ka-June 2014, ikhasi 7, leyesiZulu
eka-November 2011, ikhasi 2.

Nxa umuntu esifunda laye angathuthela kwe-
linye ilizwe kumbe nxa sifunda lothile esimaze-
la ku-inthanethi kuphela kufanele silandele iziqo-
ndiso okukhulunywe ngazo. Kodwa singaqhube-
ka simchathekela okuthile aze athole ummeme-
zeli ongamfundisa kulelo lizwe. Nxa ehlala elizwe-
ni lapho umsebenzi wethu ongavunyelwa kho-
na kufanele sinanzelele sibili uma simtshumaye-
za ngefoni, ngokubhala incwadi kumbe ngezinye
izindlela zokuthintana.—Mat. 10:16.

IBHOKISI LEMIBUZO

IVIKI EQALISANGO-JULY 27
Ingoma 18 loMthandazo

Q Isifundo seBhayibhili Sebandla:
cl isahl. 28 �1-9 (30 imiz.)

Q Isikolo Senkonzo SamaKhristu:
Ukubalwa kweBhayibhili: 1 AmaKhosi 15-17
(8 imiz.)
No. 1: 1 AmaKhosi 15:16-24 (3 imiz. kumbe
engaphansi)
No. 2: IBhayibhili Lingabanceda Njani Abafa-
zi?—igw k. 26 �3-4 (5 imiz.)
No. 3: Indoda Akumelanga Ivumele Inkosika-
zi Yayo Ukuthi Iyalise Ukukhonza UNkulunku-
lu—td 33C (5 imiz.)

Q UmhlanganoWenkonzo:
Ingoma 65
10 imiz: Uyayithuthukisa Yini Indlela Otshu-
mayela Ngayo? Ingxoxo. Khuluma ngemicijo
etholakala endimeni yokuqala ku-Nkonzo Yethu
YoMbuso ka-February 2014. Indima le ikhulu-
ma ngokuthi kungani kumele sisebenzise izihlo-
ko ezithi “Ukuthuthukisa Indlela Esitshumayela
Ngayo”. Wothi fahlafahla ngezinye zalezi izi-
hloko esake saxoxa ngazo. Cela abalaleli batsho
ukuthi kubancede ngani ukuzisebenzisa. Khu-
thaza abamemezeli ukuthi bazame ukusebenzi-
sa imicijo esezihlokwaneni ezithi “Zama Ukwe-
nza Okulandelayo Kulinyanga.”
10 imiz: Sebenzisa Ibhukwana Elithi “Sifu-
ndani ELizwini LikaNkunkulu” Ukuze Usize Isi-
fundo Sakho. Ingxoxo. Xoxani ngemibuzo le:
(1) “Ungawathola Njani Amavesi EBhayibhili-
ni?” (2) Umbuzo 19: “Amumetheni amabhuku
atshiyeneyo aseBhayibhilini?” (3) Umbuzo 20:
“Ungenzani ukuze ubale iBhayibhili ulizwisise?”
Tshono ukuthi singayisebenzisa njani imibuzo
le ukuze sincede umuntu esimfundisayo eneli-
se ukusebenzisa iBhayibhili. Kakube lesiboniso
sommemezeli oxoxa lesifundo sakhe esebenzi-
sa umbuzo owodwa. Lokhu bakwenza ngemva
kwesifundo sabo.
10 imiz: “Amathuluzi Esiwasebenzisa Ekufu-
ndiseni.” Imibuzo lezimpendulo.
Ingoma 125 loMthandazo

1 Umbazi oyingcitshi usebenzisa amathuluzi
atshiyeneyo. Amanye amathuluzi uwasebenzisa

1. Yikuphi ukuhambelana okukhona phakathi
komKhristu lombazi oyingcitshi?

gqo ikanti amanye uhlala ewasebenzisa. Amathu-
luzi ahlala ewasebenzisa awaswelakali ebhokisini
lakhe njalo uyakwazi ukuwasebenzisa kuhle. IBha-
yibhili likhuthaza amaKhristu ukuba enze oku-
ngcono enkonzweni njalo abe ‘yizisebenzi oku-
ngaswelekiyo ukuba zibe lenhloni.’ (2 Tim. 2:15)
Ithuluzi eliyisiqokoqela esilisebenzisayo ukuze ‘se-
nze abafundi’ yiLizwi likaNkulunkulu. (Mat. 28:
19, 20) Yikho-ke kumele sizame ukuba zintsha-
ntshu ‘eziliphatha kuhle ilizwi leqiniso.’ Kanti nja-
lo silungiselelwe amanye amathuluzi amahle oku-
mele sifunde ukuwasebenzisa ngobuciko ukuze si-
fundise abantu iqiniso.—Zaga. 22:29.

2 Amathuluzi Esijayele Ukuwasebenzisa: Yi-
waphi amanye amathuluzi esingawasebenzisa?
Ithuluzi esilisebenzisa kakhulu nxa sifundisa aba-
ntu iqiniso eliseBhayibhilini libhuku elithi Lifu-
ndisani iBhayibhili Sibili? Nxa umuntu esifunda
laye angaqeda ibhuku leli, sifunda laye elithi “Zi-
gcineni Lisethandweni LukaNkulunkulu” ukuze
afunde ukusebenzisa izimiso zeBhayibhili ekuphi-
leni kwakhe. Ngakho kumele sibe zingqungquthe-
la sibili ekuwasebenziseni amabhuku la. Amabhu-
kwana ngamanye amathuluzi esingawasebenzisa
nxa sifundisa. Ibhukwana elithi Izindaba Ezinhle
Ezivela KuNkulunkulu! yilo esilisebenzisa kakhu-
lu ukuze siqalise izifundo zeBhayibhili. Nxa singa-
hlangana lomuntu ongenelisi ukubala kuhle si-
ngasebenzisa ibhukwana elithi Lalela UNkulu-
nkulu loba elithi Lalela UNkulunkulu Uphile Kuze
Kube Nini Lanini. Kanti njalo amabhukwana la si-
ngawasebenzisa nxa singelawo amabhuku olimi
olukhulunywa ngumuntu esiyabe sihlangane laye.
Ibhukwana esilisebenzisa ukusiza izifundo uku-
thi zibuye enhlanganisweni ngelithi Ngobani Abe-
nza Intando kaJehova Lamuhla? Amanye amathu-
luzi okumele sifunde ukuwasebenzisa kuhle ukuze
senze abafundi ngamavidiyo athi Kungani Kumele
Ulifunde iBhayibhili?, Kuyini Okwenzakala EWolu
LoMbuso? lethi Does God Have a Name? (UNku-
lunkulu Ulebizo Yini?) etholakala kuwebhusayithi
yesiNgisi.

3 INkonzo zoMbuso ezizayo zizabe zilezihloko
ezizasisiza ukuthi sisebenzise amathuluzi esilawo
ngobugagu obukhulu kakhulu. Nxa sizama ukuse-
benzisa kuhle amathuluzi ethu siyabe silalela ise-
luleko esiseBhayibhilini esithi: “Qaphela kakhu-
lu ukuphila kwakho kanye lemfundiso. Bambelela
kuzo, ngoba uma usenza njalo, uzazisindisa wena
ngokwakho kanye labakuzwayo.”—1 Tim 4:16.

2. Yiwaphi amathuluzi esiwasebenzisa nxa sifu-
ndisa?
3. Zizasinceda ngani iNkonzo zoMbuso ezizayo?

Amathuluzi Esiwasebenzisa
Ekufundiseni

IVIKI EQALISANGO-AUGUST 3
Ingoma 63 loMthandazo

Q Isifundo seBhayibhili Sebandla:
cl isahl. 28 �10-17 (30 imiz.)

Q Isikolo Senkonzo SamaKhristu:
Ukubalwa kweBhayibhili: 1 AmaKhosi 18-
20 (8 imiz.)
No. 1: 1 AmaKhosi 18:30-40 (3 imiz. kumbe
engaphansi)
No. 2: Imithandazo UNkulunkulu Ayizwayo
—td 44A (5 imiz.)
No. 3: IBhayibhili Lingabasiza Njani Aba-
ntwana?—igw k. 27 �1-2 (5 imiz.)

Q UmhlanganoWenkonzo:
Ingoma 130
10 imiz: Izindlela Zokuhambisa Amamagazi-
ni ngo-August. Ingxoxo. Kakuqale kube lesibo-
niso kusetshenziswa izintshumayelo eziyisibo-
nelo ezimbili. Ngemva kwalokho xoxani nge-
zintshumayelo eziyisibonelo ezisekhasini leli.
10 imiz: Ukuqakatheka Kokubala Ibhukwa-
na elithi Ukuhlola ImiBhalo Nsuku Zonke.
Ingxoxo. Qala ngenkulumo yemizuzu emihla-
nu ethethwe kumbhalo womnyaka ka-2015.
Ngemva kwalokho cela abamemezeli batsho
ukuthi bawuhlola nini umbhalo wosuku nga-
lunye. Bakhuthaze bonke ukuthi balibale ibhu-
kwana elithi Ukuhlola ImiBhalo Nsuku Zonke.
10 imiz: Izidingo zebandla.
Ingoma 26 loMthandazo

˛ Ngo-July lango-August: Ibhukwana eli-
thi Izindaba Ezinhle Ezivela KuNkulunkulu!
kumbe elinye lamabhukwana la: Kungenza-
kala Yini Ukuthi Imuli Yenu Ithokoze?, Fundi-
sa Abantwabakho, Lalela UNkulunkulu Uphi-
le Kuze Kube Nini Lanini kumbe elithi Ungaba
Ngumngane KaNkulunkulu. Ngo-September
lango-October: INqabayokulinda le-Awake!
Ngo-November lango-December: IBhayi-
bhili Lifundisani Sibili? kumbe elinye lama-
phetshana la: Uyini Umbono Wakho NgeBhayi-
bhili?, Uyini Umbono Wakho Ngekusasa?, Ku-
yini Okungenza Imuli Ithokoze?, Ngubani Obu-
sa Umhlaba Sibili?, Ukuhlupheka Kuzaphela
Yini?, Abafileyo Bangaphinda Baphile Yini?,
kumbe elithi Ungawuchaza Njani uMbuso ka-
Nkulunkulu?

Izaziso

Okuhle Okwenzakale Ensimini

Siyajabula ukulazisa ukuthi ngenyanga ka-Janu-
ary 2015 kubhaphathizwe abantu abangu-272.

8INQABAYOKULINDA August1
EBIKA NGOMBUSO KAJEHOVA

“Sivakatshela omakhelwane bethu ukuze si-
xoxe ngohlupho oselusithwalise amagabha
avuzayo. Uhlupho lolu ngolokufelwa ngaba-
ntu esibathandayo. Ucabanga ukuthi luzaphe-
la yini? [Melela impendulo.] IBhayibhili lila-
mazwi asiduduzayo futhi asiqinisayo. [Bala iSa-
mbulo 21:3, 4.] IBhayibhili lisithembisa uku-
thi abantu esibathandayo abafayo bazavuswa.
Imagazini le ichasisa ukuthi lokhu kuzakwe-
nzakala njani.”

!"#$ August
“Sihamba sitshengisa omakhelwane bethu

isihloko esikhuluma ngokuthi ama-cell ase-
mzimbeni womuntu amangalisa kangakanani.
[Mtshengise isihloko se-Awake!] Abantu abane-
ngi bacabanga ukuthi saba khona ngokuzenza-
kalela kwemvelo kanti njalo abanye bacaba-
nga ukuthi sadalwa. Wena ucabangani? [Me-
lela impendulo.] Imagazini le ikhuluma nge-
ndlela ama-cell amangalisa ngayo. Lokhu soku-
bangele ukuthi abezesayensi bazibuze ukuthi
izinto zadalwa yini.”

Izintshumayelo Eziyisibonelo


